
It-Tlieta, 14 ta’ Marzu, 2023.

Il‑Kumitat Permanente dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.12 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. David Agius; l-Onor. Glenn Bedingfield; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Omar Farrugia (sostitut tal-Onor. Clayton Bartolo,  Ministru għat-Turiżmu); kienu preżenti.

TALBA

L-Iskrivana qalet it-talba.


MINUTI

Il-Minuti ta’ Laqgħa Nru 23, li saret fit-8 ta’ Marzu 2023, kienu kkonfermati.

KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma mit-8 ta’ Marzu 2023 l-eżami ta’ dan ir-rapport.

Fis-2.17 p.m. is-Sur Marvin Gaerty ġie msejjaħ jidħol fil-Kamra tal-Kumitat u, wara li ngħata l-ġurament, beda jagħti x-xhieda tiegħu.

Matul ix-xhieda tiegħu s-Sur Gaerty ġie mitlub sabiex jibgħat lill-Kumitat:

· Kopja ta' kull korrispondenza, flimkien mal-annessi ta' dik il-korrispondenza, u informazzjoni dwar il-PPA & GSA RFP Stage Evaluation Report (Stage 3) fejn huwa kien team leader, u ta’ kull kumitat ieħor li hu kien membru fih; u

· Kopja ta' kull korrispondenza li hu rċeva, kif ukoll kull risposta li huwa bagħat, fl-irwol tiegħu ta’ Kummissarju tat-Taxxi, mingħand/lil Enemalta jew Malta Power and Gas Limited, fejn fiha ntalab jagħti gwida dwar kumpens f’każ li jitneħħa l-floating storage unit u jsir pipeline fiss, kif ukoll kopja tad-dokumenti dwar konsulenzi li saru għat-talbiet min-naħa ta’ NexiaBT rigward dan.


Il-Kumitat talab ukoll sabiex il-Kummissarju tat-Taxxi preżenti jipprovdi lill-Kumitat kopja ta' kull korrispondenza li rċeva fil-passat il-Kummissarju tat-Taxxi, kif ukoll kull risposta li nbagħatet, mingħand/lil Enemalta jew Malta Power and Gas Limited, fejn fiha ġie mitlub jagħti gwida dwar kumpens f’każ li jitneħħa l-floating storage unit u jsir pipeline fiss, kif ukoll kopja tad-dokumenti dwar konsulenzi li saru għat-talbiet min-naħa ta’ NexiaBT rigward dan.

Fit-3.37 p.m. is-Sur Gaerty temm jagħti x-xhieda tiegħu u ġie mitlub jirtira mill-kamra tal-Kumitat.

L-eżami ta’ dan ir-rapport kien interrott u baqa’ aġġornat.

Fit-3.41 p.m. iċ-Chairman aġġorna l-Kumitat għal nhar it-Tlieta, 28 ta’ Marzu 2023 fis-2.00 p.m., bix-xhieda tas-Sur Keith Schembri.

